
Аннотация: Ушбу мақолада Фзбекистоннинг жанубий вилоятларида экологик 

вазият таҳлил этилади. Экологик барқарорликка салбий таъсир кўрсатаётган 

жиҳатлар уларннг сабаблари таҳлил этилади. Шунингдек, экологик вазиятни 

барқарорлаштиришга хизмат қилувчи омиллар ҳақида ҳам  сўз юритилади. 

Калит сўзлар: экология, атроф-муҳит, инсон, сиҳат саломатлик, тоза ҳаво, 

иқлим, сув ресурслари, муҳофаза, шўрланиш, маиший чиқинди, ис гази, табиат, 

инқироз, муаммо, шарт. 

 

Фзбекистонга собиқ совет тузумидан қатор   ижтимоий-иқтисодий ва маънавий 

муаммолар билан бир қаторда      каттагина экологик муаммолар ҳам мерос қолди. 

Ушбу муаммолар сарасига Орол денгизинининг қуриши, тупроқнинг минерологик 

ҳолатининг бузилиши, ерларнинг шўралниши, атмосфера ҳавоси ва сув 

ҳавзаларининг ифлосланиши кабиларни санаб ўтиш мумкин. Экологик муаммо 

бугунги кунда кун сайин долзарблашиб бораётган жиддий муаммолар қаторига 

киради. Чунки, ҳозирги замон экологик  муаммолари кишилик жамиятининг 

барқарор ривожланишига хавф солмоқда. Табиий тизимларнинг тобора таназзулга 

юз тутиши биосферанинг бузилишига,   унинг яхлитлигига ва жамиятнинг  ҳаётий 

фаолияти учун зарур бўлган атроф-муҳит сифатини таъминлаб туриш қобилиятини 

йўқотишга олиб келмоқда.*1+ 

Инсонияти барқарор ижтимоий-иқтисодий ривожлантиришга ҳақиқий хавф 

солаётган муаммолардан бири  экологик муаммолар глобал, минтақавий ва миллий 

характерга эга. Биз ушбу мақолада Сурхон воҳасидаги экологик ҳолат ва уни 

барқаролаштириш шартлари ҳақида сўз юритамиз. Сурхондарё вилояти ҳудудининг 

кўлами 20,8 минг квадрат километр бўлиб, бу Фзбекистон ҳудудининг 4,6 фоизини 

ташкил этади. *2+ Вилоятнинг релефи тоғ ва текисликлардан иборат, шимолдан 

жанубга қиялашиб кенгайиб боради. Воҳанинг тоғ зонаси ва адирларида асосан ғалла 

етиштирилади. Сурхон-Шеробод текислиги пахтачилик сабзавот-полиз ва боғ-роғлага 

ихтисолашганлиги билан ажралиб туради. Воҳанинг ҳудуди  ўзининг кўплаб қазилма 

бойликларига эга. Жумладан: нефть ва газ (Ховдак, Какайди, Лалмикор, Амударё 

бўйи  текисликлари), тошкўмир (Шарғун),  Ҳисор, Бойсун, Кўҳитанг тоғ этаклари), 

полиметалл (Сангардак), Ош тузи (Хўжаикон) ва бошқа шунга ўхшаш фойдали 

қазилма бойликлари мавжуд. *3+ 

Сурхон воҳасининг экологик ҳлатига салбий таъсир ўтказадиган экологик 

муаммолар сифатида қуйидагиларни санаб ўтиш мумкин. 

1).Саноат корхоналаридан чиқадиган заҳарли техноген чиқиндилар. 

2).Қишлоқ хўжалигида шлов беришда қўлланиладиган ва зараркунандаларга 

қарши курашадиган заҳарли кимёвий бирикмалар. 

3).Автотранспорт воситалардан чиқадиган турли хил токсинли  ис газлари. 

4).Маиший хўжалик корхоналаридан чиқадиган чиқиндилар.*4] 

Ишлаб чиқариш жараёнида қўлланиладиган турли кимёвий бирикмалар аграр 

соҳада ишлатиладиган минерал ўғитлар, пестицидлар ва гербицидлар, фторли 

водород бирикмалари, сувларга, атмосфера ҳавосига, ўсимликларга, қишлоқ 

хўжалиги ва чорва  маҳсулотларига, инсон организимига сингиб  боради. Бунинг 

оқибатида атроф-муҳитда аҳоли яшаш жойларида, ирригацион тизимларда, 

агроландшафтларда кескин экологик вазият юзага келади. Бу эса ўз навбатида ушбу 

ҳудудда истиқомат қилаётган аҳоли саломатлигига салбий таъсир кўрсатиб турли 

касалликларнинг келиб чиқишига сабаб бўлмоқда. Сўнгги йилларда воҳа ҳудудида, 

хусусан унинг шимолий қисмидакенг тарқалган гепатит, ошқозон-ичак, эндокрин, 

нафас йўллари ва бошқа касалликларнинг асосий сабаби атроф-муҳитнинг заҳарли 

кимёвий моддалар, техноген ва маиший хўжалик  чиқиндилари билан ифлосланиши 

натижасида вужудга келган экологик вазиятнинг салбий таъсиридир. 

2018 йилда Сурхондарё вилояти табиатни муҳофаза қилиш қўмитаси воҳадаги  

экологик ҳолатни таҳлил қилган ҳолда қуйидаги геоэкологик  районларга ажратиб 

чиқди. 

1.Термиз-Амударё райони-кучсиз ифлосланган ва маиший чиқиндилар нисбатан 

кўп тўпланган ҳудуд. 

2.Қуйи Сурхон воҳаси – дефоляция ва шўралниш туфайли зарарланган ҳудуд. 

3.Фрта Сурхон воҳаси хўжаликда кимёвий бирикмалар кўп ишлатилган ва 

тупроқла ушбу бирикмаларнинг нисбатан юқори даражада тўпланган ҳудуд. 

4.Юқори Сурхон воҳаси – металлоген чанглар билан ифлосланган ҳудуд. *5+ 

Юқоридаги ҳолатдан ҳам кўриниб турибдики, атроф-муҳит муҳофазаси 

борасида Сурхондарё вилоятида ҳам ўз ечимини кутаётган талай муаммолар мавжуд. 

Жумладан, чиқиндиларни бошқариш, полигонларга жойлаштириш, утиллаштириш, 

консервация қилиш ва ноқонуний чиқиндихоналарда чиқиндиларни тўпланиб 

қолиши, аҳолини ичимлик суви билан тўлиқ таъминлаш, тупроқ ва сувнинг 

ифлосланиши ернинг мелиоратив ҳолатининг ёмонлашуви, атмосфера ҳавосининг 

саноат объектлари ва  транспорт воситалари фаолияти натижасида ифлосланиши 

каби муаммолар.  Ушу муаммоларнинг энг аянчлиси шундаки,  1971-1998 йиллар  

давомида Сурхондарё вилояти “Агрокимёҳимоя” корхонасига қарашли 

омборхоналарда  совет даврида ишлаб чиқарилган 28   турдаги  ишлатишга яроқсиз 

784 тонна заҳарли кимёвий моддалар сақланиб қолган эди. Фзбекистон Республикаси 

Вазирлар Маҳкамасининг 2012 йил 9 январдаги “Заҳарли кимёвий моддаларни 

кўмиш жойларида экологик ҳолатни яхшилаш чора-тадбирлари тўғрисида”ги қарори 

ҳамда Сурхондарё вилояти ҳокимининг 2012 йил 17 январдаги ушбу масала юзасидан 

қабул қилган қарори асосида вилоятда заҳарли кимёвий моддаларни 

зарарсизлантириш ва кўмиш учун мўлжалланган махсус майдонларни 2014-2015 

йиллар давомида давлат маблағлари асосида қуриб битказиш ишлари бошлаб 

юборилди. 2018 йилга келиб қурилиш ишлари якунланди ва барча кимёвий заҳарли 

воситалар махсус темир бетон бункерларга жойлаштирилиб консервация қилинди.*6+  

Воҳадаги экологик муаммолардан яна бири ерларнинг шўрланиши саналади. 

Масалан, 2018 йилда вилоятдаги 325,63 гектар экин майдонининг 237,4 гектари 

шўралнган, шундан 66,17 гектари кучсиз, 30, 30 гектари ўртача, 1,168 гектари эса 

кучли шўранган ҳолатда эди. .*7+  

Бугунги кунда воҳада ерларнинг шўрланиш ҳолатини яхшилаш ва шўрланган 

ерларни қайта қишлоқ хўжалик оборотига киритиш юзасидан 2022 йилга қадар 

мўлжалланган амалий дастур қабул қилинган ва ушбу дастур  асосида тизимли ишлар 

амалга ошириб борилмоқда. 

Вилоятда экологик ҳолатни барқарорлаштириш борасида амалга оширилаётган 

тадбирлар доирасида аҳолини  тоза ичимлик суви билан таъминлаш ва оқава сув 

хизматларини яхшилаш масалалари ҳам муҳим ўрин тутади. Биргина 2019 йилда 

Фзбекистон Республикаси Президентининг 2018 йил 19 декабрдаги “Фзбекистон 

Республикасининг 2019 йилга мўлжалланган инвестиция дастурларини амалга 

ошириш чора-тадбирлари тўғрисидаги қарори асосида Сурхондарё вилоятида жами 

287,67 км узунликдаги ичимлик сув тармоғи янгидан қурилди, 16 та сув қудуғи 

янгидан қазилди, 3 та сув қудуғи қайта реконструкция қилинди, 16 та сув минораси 

ўрнатилди, 4 та сув ҳавзаси янгидан қурилди ва 6 та сув ҳавзаси қайта таъмирланди. 

Ушбу ишларни амалга ошириш натжасисида вилоятда 25 та маҳалла фуқаролар 

йиғинларида яшовчи 80  мингга яқин аҳоли марказлашган сув таъминоти тизимидан 

фойдалана бошлади. *8+ 

Юқорида келтирилган дастур асосида вилоятда оқава сув тизимларини қуриш ва 

қайта таъмирлаш борасида  ҳам анчагина ишлар амалга оширилди. Ушбу ишларни 

амалга ошириш учун 26 млрд 73 миллион сўм ажратилди. *9+ 

Хуллас, иқтисодий секторларда содир бўлаётган таркибий ўзгаришлар табиий 

ресурслардан фойдаланиш даражасига ва  атроф табиий муҳитнинг ифлосланиш 

даражасига жиддий таъсир кўрсатмоқда. Кейинги йилларда Фзбекистонда экологик 

хавфсизликни таъминлаш бўйича муҳим ташкилий, ижтимоий-иқтисодий ҳуқуқий 

тадбирлар ишлаб чиқилди ва амалга оширилди. Кўрилган чоралар атмосферани 

ифлослантириш даражасини пасайтиришга, сув ресурсларининг тозалигини 

таъминлашга, заҳарли кимёвий моддаларни қишлоқ хўжалигида қўллашни 

камайтиришга, экин майдонларининг тузилишини яхшилашга ижобий таъсир 

кўрсатди. Бугунги кунда Сурхон воҳасида ҳам атроф-муҳит муҳофазаси борасида 

муҳим тадбирлар амалга оширилмоқда бу эса ўз навбатида воҳа табиатининг янада 

мусоффолашуиа ҳамда вилоятнинг экотуристик салоҳиятини  янада ошишига хизмат 

қилмоқда.  

